
Cynllun Cymrodoriaeth Gydweithredol
Cwestiynau a Ofynnir yn Aml
1. A oes rhaid i bob ymgeisydd fod â chynnyrch ymchwil sydd wedi’i gyhoeddi? Nac oes. Mae’r cynllun yn ceisio darparu cyfleoedd i gydweithwyr, nad ydynt wedi cael cyfle i wneud gwaith ymchwil a chyhoeddi, i weithio gydag ymchwilwyr profiadol. Natur y cynllun yw cynorthwyo ymchwilwyr ar bob cam o’u gyrfa i gysylltu ag unigolion mwy sefydledig ac i ddysgu o’r profiad.  Mae croeso i geisiadau oddi wrth ymchwilwyr ar ddechrau neu ar ganol eu gyrfa, neu mewn ail yrfa.  Dyma’r meini prawf perthnasol a phwysig: sef bod eich achos am gymorth a CV yn dangos y bydd gweithgareddau eich lleoliad a’r Mentor arfaethedig yn datblygu’ch arbenigedd a sgil.
2. Sut byddaf yn dod o hyd i brosiect?  Disgwylir i ymgeiswyr cymrodoriaethau ddynodi lleoliadau, a bod wedi diogelu cytundeb Sefydliad y lleoliad a’r Mentor arfaethedig.  Rhaid ichi wneud eich ymholiadau’ch hun.
3. A gaiff fy sefydliad gymryd rhan mewn mwy nag un cynllun a gyllidir gan RhYAC? Caiff.  Mae hyn yn bosibl, yn enwedig yn sgil strwythur y cyfleoedd cyllido y tro hwn.   Gall eich Sefydliad fod yn arwain neu’n cymryd rhan mewn gweithgarwch arall a gyllidir gan RhYAC, a gallwch chi gymryd rhan yn hwn neu beidio.  Fodd bynnag bydd angen ichi sicrhau bod amser gennych i gymryd rhan yn y cyfle am gymrodoriaeth os byddwch yn derbyn dyfarniad. 

4. A gaiff unigolyn gymryd rhan mewn mwy nag un cynllun a gyllidir gan RhYAC? Caiff, gallwch fod yn rhan o grŵp bwrsari neu o brosiect ymchwil cydweithredol a gwneud cais am gymrodoriaeth cyhyd â’ch bod chi a’ch sefydliad yn sicrhau bod amser gennych i gymryd rhan yn y cyfle am gymrodoriaeth os byddwch yn derbyn dyfarniad.
5. Os ydw i hefyd yn cymryd rhan fel ymgeisydd a enwir ar gais am Fwrsari Grŵp, a gaf i barhau i wneud cais am y gymrodoriaeth hon?  Nid oes unrhyw reolau sy’n rhwystro rhywun rhag cymryd rhan mewn nifer o fentrau RhYAC er gwella gallu ymchwil addysg.  Yn wir, efallai fod eich Pennaeth Adran yn fodlon eich cefnogi wrth gymryd rhan mewn dau gynllun ac yn cydnabod bod y rhain yn gyfleoedd rhagorol ar gyfer DPP a datblygiad staff. Gellir croesgyfeirio cynllun y Gymrodoriaeth â chais am fwrsari grŵp yn enwedig pan fo arbenigedd ymgeiswyr llai profiadol yn cael ei ddatblygu ar y cyd â naill ai (a) rhoi cynnig ymchwil at ei gilydd neu (b) cynnal astudiaeth gwmpasu fechan (gw. manylebau Bwrsarïau Grŵp Categori 1 a 2 ar gyfer 2008-09 am fanylion pellach).
6. A gaiff y prosiect ymchwil a fydd yn lletya’r gymrodoriaeth gael ei leoli tu allan i Gymru, neu a fydd yn well gan y panel o feirniaid bod y prosiect yn cael ei leoli tu fewn i Gymru? Rhaid i’r prosiect gael ei arwain gan ymchwilydd profiadol gyda hanes da o gyhoeddiadau a phrofiad grantiau ymchwil.  Gellir lleoli’r prosiect yng Nghymru neu tu hwnt i’w ffiniau (Lloegr, Yr Alban, Iwerddon neu hyd yn oed ymhellach).  Rhaid i’r lleoliad fod yn ‘addas i’r pwrpas’ a rhaid ichi gyflwyno achos cryf.
7. Beth os byddaf yn dymuno cael lleoliad wedi’i rannu – e.e. 2 ddiwrnod mewn un lle a 3 diwrnod yn rhywle arall? Gallwch rannu’ch lleoliad os gallwch ddarparu rhesymwaith eglur am drefniant o’r fath.  Os ydych yn gobeithio bod yn gysylltiedig â phrosiect ymchwil â nifer o safleoedd wedi’u gwasgaru ar draws dwy neu fwy o brifysgolion neu ganolfannau ymchwil, gallai hyn fod yn bosibl.  Fodd bynnag, rhaid ichi fod yn eglur iawn ynglŷn â dynodi sut yr ymgymerir â mentora.  Yn ddelfrydol, mae angen un mentor unigol i hwyluso’ch profiad a’ch ‘dysgu in situ’.
8. A gaf i ddefnyddio’r Cynllun Cymrodoriaeth i gyllido dilyniant o ddiwrnodau unigol ar draws chwe mis ar gyfer gweithgareddau hyfforddiant ymchwil/arsylwadau lleoliad amrywiol ac ati, a bod Mentor yn cefnogi’r ‘cynllun gwaith’ hwn?  Gellir gwasgaru diwrnodau’r gymrodoriaeth ac nid oes angen eu defnyddio mewn un bloc o amser.  Os gwneir rhesymwaith cadarn, a bod cysylltiad â phrosiect ymchwil byw a chefnogaeth Mentor, bydd y defnydd hwn o gyllid RhYAC yn briodol.  Sylwer bod disgwyl i sefydliad yr ymgeisydd ei hun roi ‘arian cyfatebol’ a chefnogaeth yn nhermau amser, rhyddhau o ddyletswyddau, nwyddau traul ac ati.  Felly, o’u cyfuno, mae posibilrwydd i ymgeiswyr ymgynnull set o weithgareddau gwerthfawr a fydd yn helpu meithrin gallu ymchwil.
9. A gaf i ddynodi hyfforddiant ymchwil mwy ffurfiol fel rhan o’m lleoliad?  Cewch.  Ar y cyd â’ch mentor, gallai fod yn werth chweil i ddynodi hyfforddiant ymchwil ffurfiol o raglen NCRM (Canolfan Genedlaethol Dulliau Ymchwil) neu, ddewisiadau sefydliadol a gynigir i fyfyrwyr doethuriaeth a rhaglenni meistr.  Fodd bynnag dylid esbonio perthnasedd a phriodoldeb unrhyw hyfforddiant ymchwil yn eich cais.
10. A gaf i ymuno â phrosiect tîm a gyllidir gan fwrsari grŵp RhYAC fel fy lleoliad?  Na chewch.  Nid yw’r timau bwrsarïau grŵp a gyllidir (Categori 1 a 2) yn ymgymryd â phrosiectau ymchwil ac felly ni fyddai’n briodol ymuno ag un.
11.
      Os oes rhywfaint o ddata gennyf eisoes, ac rwyf am ddysgu mwy am

      ddadansoddi ac ysgrifennu ac ati, a gaf i ddefnyddio’r cynllun hwn i’m       helpu gyda hyn?  Cewch.  Gallai Mentor a chyd-destun o fewn diwylliant ymchwil bywiog fod o gymorth wrth eich helpu i ymgymryd â dadansoddi data’n gadarn ac wrth ddynodi a mireinio dyluniadau ymchwil, cwestiynau ymchwil a ffyrdd posibl o symud ymlaen gyda’ch meysydd ymchwil eich hun.  Bydd rhai lleoliadau’n gallu cynnig mewnwelediad a phrofiad gwerthfawr gyda dadansoddiadau o ddata.
12. A gaf i ymuno â’r Prosiect Ymchwil Cydweithredol a gyllidir gan RhYAC? Cewch.  Bydd y tîm y dyfernir y dyfarniad hwn iddo yn ymgymryd â darn penodol o ymchwil ar gyfer RhYAC ac felly gallwch ddynodi cyfle priodol i weithio a dysgu gyda’r tîm hwn.
13. A fydd hi’n bosibl trafod amlinelliad o’m cynlluniau am gais i’r Cynllun Cymrodoriaeth Gydweithredol mewn Cymhorthfa Fentora neu drwy linell gymorth?  Bydd.  Mae RhYAC wedi trefnu nifer o Gymorthfeydd Mentora (gw. www.wern.ac.uk) a dylech gysylltu â Gweinyddydd RhYAC (Ffôn: 01267 676938) i drefnu apwyntiad neu i ofyn am wybodaeth bellach am gyfleoedd yn y dyfodol.  Hefyd gallwch drafod eich syniadau gydag aelod o Grŵp Gweithredol RhYAC (gw. y gwefan am fanylion Cynrychiolydd eich Sefydliad).
14. A oes amodau neu reolau am sut rhaid defnyddio f’amser?  Mae RhYAC wedi cynllunio’r Cynllun Cymrodoriaeth Gydweithredol i fod yn bosibl ac yn hygyrch i gydweithwyr sy’n gweithio o fewn Sefydliadau nad ydynt yn ymwneud mor ddwys ag ymchwil, lle mae’n bosibl bod llai o amser wedi’i ymrwymo at ymchwil.  Os cewch eich cyllido byddwch yn ymuno â phrosiect ymchwil am bum diwrnod (mewn bloc neu bum diwrnod ar wahân), a’r nod fydd dysgu am: fethodoleg, dadansoddi neu faterion ymchwil eraill.  Bydd y cyllid yn amddiffyn 10 diwrnod o’ch amser – pum diwrnod i’w treulio ar y prosiect ymchwil a 5 diwrnod i gyflawni gwaith datblygu cysylltiedig yn eich Sefydliad eich hun, neu i ddatblygu eich arbenigedd e.e. darllen cefndirol, datblygu offeryn ymchwil, paratoi moeseg neu gael mynediad i ddogfennau ymchwil, ysgrifennu adroddiadau ac ati.  Ni ddyfernir cymrodoriaeth i ymgeiswyr oni ystyrir bod y lleoliad yn addas i bwrpas ar gyfer meithrin arbenigedd a phrofiad ymchwil y cymrodor.  Cofiwch lunio’ch achos yn llawn.  
15.       A fydd angen imi gadw cofnod ariannol a chofnod amser o dreuliau a gweithgareddau? Bydd.  Mae’n rhesymol i ddisgwyl y gall deiliaid y dyfarniadau roi cyfrif o’r ffyrdd y defnyddiwyd y dyfarniad.  Bydd yn rhaid i adroddiadau interim a therfynol Pwyllgor Gwaith RhYAC i CCAUC / ESRC, a’r gwerthusiad Allanol, gynnwys y wybodaeth hon.  Bydd y Mentor neu Sefydliad y Mentor yn derbyn honorariwm fel cydnabyddiaeth am yr amser a roddir i’ch mentora.  RhYAC fydd yn ymdrin â’r taliad i’r mentor neu ei Sefydliad, a bydd eich Sefydliad yn derbyn dyfarniad i ryddhau amser ar eich cyfer.  Fodd bynnag bydd angen ichi gysylltu ag Adran Gyllid eich Sefydliad eich hun yn gynnar yn y broses er mwyn sicrhau hawlio arian sy’n ddyledus o fewn cyfnodau amser penodedig (gw. y ddogfen Amodau a Thelerau).  Hefyd bydd angen i bob Sefydliad gadw dogfennaeth gefnogol sy’n berthnasol i arian a hawlir y gallai RhYAC, CCAUC neu’r ESRC ofyn amdani ar unrhyw adeg yn ystod neu ar ôl cyfnod y prosiect.
16. Pwy fydd yn penderfynu a yw fy nghais yn mynd i dderbyn cyllid? Grŵp Ymgynghorol o academyddion a rhanddeiliaid profiadol iawn gyda gwybodaeth o faes addysg yng Nghymru, hanes da o wneud cynigion ymchwil llwyddiannus i Gynghorau Ymchwil a Sefydliadau Cyllido, yn ogystal â phrofiad o asesu/adolygu Ceisiadau ar gyfer Grantiau Ymchwil (er enghraifft ESRC; Nuffield; Ymddiriedolaeth Leverhulme; ACCAC; Llywodraeth Cynulliad Cymru, DFEE ayb.)  
17. Faint o amser y bydd hi’n ei gymryd i gael gwybod canlyniad y cais?   Rhaid cyflwyno wyth copi o’ch cais (ar fformat copi caled) erbyn 30 Tachwedd, 2008 – mae gofyn ichi hefyd gyflwyno un fersiwn electronig (yn ogystal â’r 8 copi caled o’r cais, nid yn eu lle). Rhagwelir y bydd y canlyniadau yn cael eu dosbarthu cyn diwedd Ionawr, 2009. Gellir trefnu’ch lleoliad unrhyw adeg rhwng 1 Chwefror a 30 Mai, 2009.  Sylwer yn unol â pholisi dwyieithog sefydliadol a RhYAC, gofynnir ichi gyflwyno’ch cais yn y Gymraeg a’r Saesneg. Os bydd problem gennych ynghylch cyfieithu’ch cyflwyniad (yn nhermau amser), a wnewch chi ddweud wrthym ar adeg cyflwyno.
18.
     A fydd y ceisiadau yn cael gradd neu adborth ffurfiannol/adeiladol gan y 
 
     panel adolygu?  
Mewn ysbryd o helpu cydweithwyr i adnabod ffyrdd cynhyrchiol ymlaen, fe   ddarperir adborth adeiladol i bob cais.
19. Os byddaf yn llwyddiannus, a fydd yn ofynnol i mi rannu a lledaenu       prosesau a phrofiadau f’amser ar y prosiect ymchwil ag aelodau eraill RhYAC? 

Os byddwch yn llwyddiannus, efallai y gofynnir ichi fynychu a rhoi cyflwyniad byr mewn cynhadledd arbennig yn y gwanwyn hwyr.  Wrth gwblhau’ch lleoliad 
      gofynnir ichi ddarparu adroddiad am y profiad a’r dysgu sydd wedi digwydd a rhennir hwn â’r gymuned ymchwil ehangach trwy wefan RhYAC (www.wern.ac.uk).  Mae CCAUC a’r ESRC sy’n cyllido RhYAC, yn gofyn am werthusiad allanol ac felly bydd gofyn ichi gael eich cyfweld neu'ch holi am eich profiadau rywbryd yn y gwanwyn hwyr 2009.
20.       A allaf ddisgwyl i’m sefydliad fy nghefnogi? Gellwch, mae CCAUC yn disgwyl i sefydliadau roi cefnogaeth briodol i hwyluso’ch gwaith gyda’r gymrodoriaeth (er enghraifft, amser, arian cyfatebol ac ati). 
21.      Beth yw arian cyfatebol derbyniol ac o ble y daw? Mae cefnogaeth sefydliadol yn hanfodol ac mae RhYAC yn gofyn am dystiolaeth, ar lun datganiad, a fydd yn dangos sut mae pob Sefydliad wedi cefnogi’ch cymrodoriaeth.  Gwelir pob Sefydliad fel partner cydweithredol sy’n cydweithio gyda RhYAC a sefydliadau addysg uwch eraill yng Nghymru i ddatblygu gallu ymchwil addysg.  Gall arian cyfatebol ddod o:  eich ffynonellau cyllido’ch hun; cyllid mewn nwyddau neu wasanaeth; grantiau a chyfraniadau o ffynonellau perthnasol eraill.  
22.     
Os penderfynaf wneud cais am Gymrodoriaeth a bod yn rhan o gais am Fwrsari grŵp, a fydd y cais am Gymrodoriaeth yn methu’n awtomatig os gwrthodir y cais am Fwrsari?

Ddim o angenrheidrwydd. Efallai y bydd eich cais am naill ai Fwrsari Grŵp neu Gymrodoriaeth yn ymarferol dim ond os bydd y llall yn llwyddiannus, er enghraifft os ydy’r lleoliad ar gyfer eich cymrodoriaeth yn canolbwyntio ar fod yn gyflenwol i nod y grŵp bwrsari. Fodd bynnag, ond bod cynnig gennych y gellir ei gwblhau’n llwyddiannus ar ei ben ei hun, fe’i gwerthusir ar ei deilyngdod ei hun.

